
				এই পাতাটির মুদ্রণ সংশোধন করা প্রয়োজন। 
কমিটি’র ছোয়া জলে স্নান করার ফল Փֆ Գ‘ [ لارانہ
প্রকাশ্য ভাবে কোকানদা পরিত্যাগ করিতে বলিতে পারেন না, অথচ ব্রাহ্মণদিগের কোপ শান্তির জন্যও ব্যগ্র হইলেন। তিনি আমার নিকট দেখা করিতে আসা ত্যাগ করিলেন ।
আমি মহা মুস্কিলে পড়িলাম। তঁহাকে বিপন্ন করিবার ভয়ে সেখানে আর থাকা উচিত বোধ হইল না। আমি নিরামিষাশী, ফিরিঙ্গীদিগের হোটেলেও যাইতে পারি না ; আবার, খাট চুল ও দাড়ির জন্য দেশী হোটেলের লোকেও খ্রীষ্টিয়ান মনে করিয়া তাদের হোটেলে খাইতে দেয় না। কি করা যায় ? অবশেষে স্থির করিলাম, রাজমহেন্দ্রীতে বিধবাবিবাহের দল কাজ করিতেছেন, তাহারাও আমাকে ডাকিয়াছেন, সেখানে যাওয়াই ভাল। কিন্তু সেখানে বোটে করিয়া কাটা খাল দিয়া যাইতে হয় ; বোট সপ্তাহে দুই এক দিন আসে ; কবে আসে তার স্থিরতা নাই ; উন্মুখ হইয়া বসিয়া থাকিতে হয়। সেরূপেই বা কত দিন বসিয়া থাকি ? অবশেষে রামকৃষ্ণয়ার নিকট লোক পাঠাইলাম, আমাকে পালকী

দ্য লইয়া যাইবার জন্য দুই জ্বন কুলি ঠিক কর, আমি হার্টিয়া রাজমহেন্দ্রী যাই। বোটের জন্য তিন চারি দিন বসিয়া থাকা ভাল লাগিতেছে না ।”
এই প্রস্তাব শুনিয়া ভীম রাও বলিলেন, “কি ! আপনি হাঁটিয়া রাজমহেন্দ্রী যাইবেন । তা হইতেই পারে না ; আসুন, আমার বাড়ীতে আসুন, এ কয় দিন আমার বাড়ীতে থাকুন।” আমি বলিলাম, “না, ভীম রাও, তা হবে না ; তুমি ব্রাহ্মণ, দেখলে ত, কামটির জলে স্নান করাতে কি আন্দোলন উপস্থিত! তোমাকে বিপদে পড়তে হবে। বিশেষতঃ তুমি গরীব, সামান্য কেরানীগিরি কর, কোনও রূপে একটি ছোট বাড়ী ভাড়া

